
журналов Высшей аттестационной 

JSTGA QO‘SHILISH JARAYONIDA TURIZMGA OID 
MILLIY QONUNCHILIKNI MUVOFIQLASHTIRISH 

Annotatsiya. Maqolada O‘zbekiston Respublikasining Jahon Savdo Tashkilotiga a’zo bo‘lish 
jarayonida turizm sohasiga oid milliy qonunchilikni Xizmatlar savdosi bo‘yicha bosh kelishuv (GATS) 
talablariga moslashtirish bilan bog‘liq dolzarb masalalar tahlil qilingan. Tadqiqotning asosiy maqsadi 
turizm xizmatlari bozorini bosqichma-bosqich liberallashtirish, litsenziyalash hamda serti�ikatlash 
tartib-taomillarini soddalashtirish zaruratini ilmiy jihatdan asoslashdan iborat. Tadqiqot jarayonida 
qiyosiy-huquqiy, normativ-huquqiy va tahliliy metodlardan foydalanilgan. Olingan natijalar 
shuni ko‘rsatadiki, xalqaro standartlarga mos huquqiy bazani shakllantirish turizm sohasining 
raqobatbardoshligini oshiradi. Tadqiqot xulosalari turizm siyosatini takomillashtirish va GATS 
majburiyatlarini milliy qonunchilikka joriy etishda amaliy ahamiyatga ega.

Kalit so‘zlar: JST, GATS, turizm qonunchiligi, liberallashtirish, investitsiya, milliy manfaatlar

ВОПРОСЫ ГАРМОНИЗАЦИИ НАЦИОНАЛЬНОГО ЗАКОНОДАТЕЛЬСТВА 
О ТУРИЗМЕ В ПРОЦЕССЕ ВСТУПЛЕНИЯ В ВТО

Усманова Сурайё Бултаковна,
доктор философии по юридическим наукам, и. о. профессора

Университета мировой экономики и дипломатии

Аннотация. В статье проанализированы актуальные вопросы, связанные с приведением 
национального законодательства Республики Узбекистан в сфере туризма в соответствие с 
требованиями Генерального соглашения по торговле услугами (GATS) в процессе присоединения 
страны к Всемирной торговой организации. Основной целью исследования является 
научное обоснование необходимости поэтапной либерализации рынка туристических 
услуг, а также упрощения процедур лицензирования и сертификации. В ходе исследования 
использованы сравнительно-правовой, нормативно-правовой и аналитический методы. 
Полученные результаты показывают, что формирование правовой базы, соответствующей 
международным стандартам, способствует повышению конкурентоспособности 
туристической отрасли. Выводы исследования обладают практическим значением для 
совершенствования туристической политики и имплементации обязательств по GATS в 
национальное законодательство.

ISSUES OF HARMONIZING NATIONAL LEGISLATION RELATED TO TOURISM IN 
THE PROCESS OF JOINING THE WTO

Usmanova Surayyo Bultakovna,
Acting Professor of the University of World Economy 

and Diplomacy,
Doctor of Philosophy (PhD) in Law

Abstract. The article analyzes topical issues related to harmonizing the national legislation of the 
Republic of Uzbekistan in the tourism sector with the requirements of the General Agreement on Trade 
in Services (GATS) in the context of the country’s accession to the World Trade Organization (WTO). The 
purpose of the study is to provide a scienti�ic justi�ication for the need to gradually liberalize the tourism 
services market and to simplify licensing and certi�ication procedures. The research employs comparative 
legal, normative-legal, and analytical methods. The �indings indicate that the formation of a legal 
framework aligned with international standards enhances the competitiveness of the tourism sector. The 
conclusions of the study have practical signi�icance for improving tourism policy and implementing GATS 
commitments into national legislation.

Keywords: WTO, GATS, tourism legislation, liberalization, investment, national interests

Kirish
Dunyoning ko‘p hududlarida qo‘llanadigan cheklangan rivojlanish usullariga nisbatan 

xalqaro turizmni erkinlashtirish taraqqiyotga sezilarli ta’sir ko‘rsatadi. U millatlar, 
madaniyatlarni demokratiya hamda �ikr erkinligi, global tinchlik va o‘zaro tushunish, 
inson huquqlariga hurmat va samarali boshqaruv g‘oyalariga yaqinlashtirishi mumkin. 
Bu eski, atrof-muhitga zararli texnologiyalar o‘rniga zamonaviyroq qurilmalarning joriy 
etilishiga olib kelishi, shuningdek, u barqaror rivojlanish muammolarini hal qilishda zarur 
bo‘lgan mablag‘larni yuzaga keltirishi ehtimoli ham yo‘q emas. Ushbu o‘zgarishlarning 
ro‘yobga chiqishi duch kelayotgan to‘siqlarni yengib o‘tish qobiliyatimizga bog‘liq. Hokman 
ta’kidlaganidek, “GATSni kelajakdagi erkinlashtirish uchun platforma sifatida ko‘rish eng 
to‘g‘ri yo‘l bo‘lib, agar izohlar kiritilgan bo‘lsa, uni hech qanday erkinlashtirishga olib 
kelmagan vosita sifatida emas, balki aynan boricha qabul qilish lozim” (Hockman, 1993). 

Dastlabki JST a’zolari xizmatlar savdosiga oid munosabatlarni liberallashtirishni 
istamadilar. JSTga yangi qo‘shilgan a’zolar (garchi savdo ta’siri nuqtayi nazaridan bo‘lmasa 
ham) yo ishontirish yo majbur bo‘lish yoki qisman ikkalasi tufayli sezilarli darajada ko‘proq 
liberallashdilar  (Mitsuo et al., 2009).

Dastavval GATSni ishlab chiqish ochiq bozorlar va global kirish imkoniyatini oshirishga 
emas, balki tenglik, ishtirok etish va rivojlanish kabi kengroq masalalarga asoslanishi kerak 
edi. Agar shunday bo‘lsa, GATS rag‘batlantiradigan boshqaruvdagi o‘zgarishlarga bardosh 
berish, resurslarni mahalliy jamoalarga yo‘naltira olish va yuzaga keladigan ekologik 
bosimlarni yengish uchun mexanizmlar yaratilishi kerak bo‘ladi (Darren, 2002). 

O‘zbekiston Respublikasida turizm sohasi nisbatan yosh bo‘lib, qo‘llab-quvvatlashni talab 
qiladi, ayniqsa, uning ish o‘rinlarini yaratish va ishsiz aholini ish bilan ta’minlashdagi ijtimoiy 
omilini hisobga olgan holda hukumatning mazkur sohada oldiga qo‘yilgan vazifalaridan 

biri mamlakatda turizm infratuzilmasini rivojlantirish uchun shart-sharoitlar yaratish, 
investitsiyalarni jalb qilish, mamlakat ichida muqobil imkoniyatlar yaratish va tashqi va ichki 
turizm maqsadida choralar ko‘rishdan iborat. Bizning nuqtayi nazarimizga ko‘ra, xorijiy 
davlatlarning yirik sayyohlik kompaniyalari va jahon turizm sanoati yetakchilarining bozorga 
kirishi mamlakatimizdagi yosh kompaniyalarning past raqobatbardoshlik xav�ini keltirib 
chiqaradi hamda  keyinchalik ularning bankrotligiga olib kelishi mumkin. Shu sababli, turizm 
bo‘yicha tashqi savdo balansiga bevosita ta’sir ko‘rsatadigan, fuqarolarimizni chet ellarga 
jo‘natish bilan shug’ullanadigan mamlakat kompaniyalarida xorijiy kapital ulushini cheklash 
muhim bo‘lardi.

Asosiy qism
O‘zbekistonning ushbu tashkilotga a’zoligi mamlakat uchun qanday mazmun kasb 

etadi degan savolga biroz to‘xtalsak. X. Islamxo‘jayevning (2020) �ikriga ko‘ra, O‘zbekiston 
Respublikasi hukumati tanlagan ijtimoiy yo‘naltirilgan bozor iqtisodiyotini rivojlantirishga, 
ochiq demokratik jamiyat qurishga qaratilgan yo‘liga xalqaro savdo tizimida faol ishtirok 
etmay va uning afzalliklaridan foydalanmay turib, erishib bo‘lmaydi. Bular orasida eng 
ochig‘i va bashorat qilish mumkin bo‘lgani Jahon Savdo Tashkiloti (JST)ga a’zo mamlakatlar 
bozorlariga kirish, chet el investitsiyalarini jalb qilish uchun maqbul shart-sharoitlarni, savdo-
sotiqning jahon qoidalarini shakllantirishda ishtirok etish imkoniyatini yaratish, savdo-
sotiqqa doir nizolarni hal etishning JST tizimidir. Bundan tashqari, JST o‘z faoliyatida nafaqat 
xalqaro savdo masalalariga, balki tashqi iqtisodiy faoliyat sohasiga kiruvchi deyarli barcha 
masalalarga u yoki bu tarzda daxl qiladi.

Bundan tashqari, JSTga qo‘shilish savdo aylanmasining ko‘payishi, tovar raqobatining 
kuchayishi va buning natijasida narxlarning pasayishidan iborat sof iqtisodiy afzalliklarga 
ham ega. D.D. Abdurasulova (2021) tomonidan o‘tkazilgan tadqiqotlar shuni ko‘rsatadiki, 
tashqi savdo almashinuvining ko‘pgina hollarida O‘zbekiston uchun jahon bozorlariga chiqish 
qiyin kechmoqda, chunki respublikamiz eksport-import operatsiyalarining 2/3 qismi JSTga 
a’zo davlatlar ulushiga to‘g‘ri keladi. O‘zbekistonning milliy mahsuloti mazkur davlatlarning 
bozorlarida na�i kamroq shartlarda taqdim etilgan. Tadqiqotchining �ikricha, transformatsiya 
maqsadlariga erishish va raqobatbardosh iqtisodiy tizimni shakllantirish Jahon Savdo 
Tashkiloti bitimlarida taqdim etilgan global iqtisodiyot mexanizmlariga qo‘shilish zaruratini 
keltirib chiqaradi.

Mamlakat Prezidenti Sh. Mirziyoyev 2023-yilning 19-sentabrida BMT Bosh 
Assambleyasining 78-sessiyasidagi nutqida Jahon Savdo Tashkilotiga to‘laqonli a’zo 
bo‘lishni iqtisodiyotimizni liberallashtirish yo‘lidagi ustuvor vazifa sifatida ta’kidladi. 
“O‘zbekiston–2030” taraqqiyot strategiyasida ham bu tashkilotga a’zolik alohida maqsad 
sifatida belgilangan. O‘zbekiston Respublikasi JSTni ta’sis etish to‘g‘risidagi Marokash 
kelishuviga qo‘shilish va davlatning JSTga a’zo bo‘lishi to‘g‘risidagi protokolni imzolash orqali 
tashkilotga to‘laqonli a’zo bo‘ladi, shu jumladan, Marokash kelishuvlar paketining bir qismi 
sanaluvchi GATS bitimining ham ishtirokchisiga aylanadi. 

Yana bir e’tiborli jihati O‘zbekiston Respublikasining 2023-yil 30-aprel kuni umumxalq 
ovoz berish yo‘li bilan qabul qilingan yangi tahrirdagi Konstitutsiyasi 67-moddasida: “Davlat 
qulay investitsiyaviy va ishbilarmonlik muhitini taʼminlaydi. Tadbirkorlar qonunchilikka 
muvo�iq har qanday faoliyatni amalga oshirishga va oʻz faoliyati yoʻnalishlarini mustaqil 
ravishda tanlashga haqli. Oʻzbekiston Respublikasi hududida iqtisodiy makon birligi, tovarlar, 
xizmatlar, mehnat resurslari va moliyaviy mablagʻlarning erkin harakatlanishi kafolatlanadi. 
Monopol faoliyat qonun bilan tartibga solinadi va cheklanadi”, – deyilgan. 

Shu bilan birga, Jahon Savdo Tashkiloti, jumladan, Yevropa Ittifoqi a’zolari bilan 
muzokaralar jarayonida o‘zaro yon berishni ta’minlash maqsadida O‘zbekiston 
Respublikasi turoperator va sayyohlik agentliklari ustav fondidagi xorijiy 
kapitalga qo‘yilgan cheklovlarni bekor qilishga rozi bo‘lmoqda. Bunda O‘zbekiston 
Respublikasining prinsipial pozitsiyasi xorijiy fuqarolar va yuridik shaxslarning gidlar 
(gid-tarjimonlar) xizmatlarini ko‘rsatish faoliyatini cheklash zarurati hisoblanadi. 
O‘zbekiston Respublikasi hududida gidlar (gid-tarjimonlar) va ekskursiya rahbarlari 
O‘zbekiston Respublikasi fuqarolari yoki rezidentlari bo‘lishi shartligi muzokaralarda 
kelishilmoqda.

O‘zbekiston Respublikasida turizm sohasi nisbatan yangi va rivojlanayotgan yo‘nalish 
hisoblanadi. U iqtisodiyotda ijtimoiy ahamiyatga ega soha bo‘lib, yangi ish o‘rinlari yaratish 
va ishsizlikni kamaytirish nuqtayi nazaridan muhim omil sanaladi. Biroq so‘nggi yillarda, 
xususan, COVID-19 pandemiyasi davrida bu soha jiddiy zarar ko‘rdi:

– 2019-yilda 6,7 million sayyoh tashrif buyurgan bo‘lsa,
– 2020-yilda bu ko‘rsatkich 1,5 milliongacha qisqardi,
– 2022-yilda esa sayyohlar soni 5,2 millionga yetdi.
Bu bilan birga, pandemiyadan keyin ko‘plab turistik agentliklar, gidlar va boshqa xizmat 

ko‘rsatuvchi subyektlar faoliyatini to‘xtatgan yoki qisqartirgan.
Ma’lumki, 2017-yildan O‘zbekiston hukumati turizmni strategik soha deb e’tirof etgan. 

Jumladan, turizm infratuzilmasini rivojlantirish, investitsiyalarni jalb qilish hamda ichki 
turizmni rag‘batlantirish orqali aholining xorijiy safarlariga to‘sqinlik qilmaydigan, lekin 
mamlakat ichida ham sayohat qilish imkonini yaratadigan muqobil xizmatlar bilan ta’minlash 
masalalari nazarda tutiladi.

Yevropa Ittifoqi O‘zbekistondan turizm xizmatlari sektorida xorijiy kapitalga qo‘yilgan 
cheklovlarni olib tashlashni so‘ramoqda. O‘zbekiston bu talabga nisbatan ehtiyotkorona 
yondashmoqda, zero, chet el kapitalining kirib kelishi raqobatni kuchaytirib, mahalliy, 
ayniqsa, yangi tashkil etilgan kompaniyalarni bankrotlikka olib kelish xav�i bor. Shu sababli, 
xorijiy sarmoyadorlar faqatgina tajribali (kamida 5 yil faoliyat yuritgan) kompaniyalar bo‘lishi 
kerak, degan talab qo‘yilgan. Turistik xizmatlar, ayniqsa, gid (gid-tarjimon) faoliyatini esa 
faqat O‘zbekiston fuqarolari yoki rezidentlari bajarishi shart, degan qat’iy pozitsiya mavjud.

O‘zbekistonning hozirgi yondashuvi bir tomondan ichki bozorni himoya qilishga 
qaratilgan bo‘lsa, boshqa tomondan JST a’zoligi yo‘lida murosali pozitsiyani ham 
ko‘rsatmoqda. Buning natijasida chet el investitsiyalariga nisbatan cheklovlar sekin-asta 
yumshatilmoqda. Lekin (ichki bozorni himoya qilish maqsadida) milliy manfaatlar, xususan, 
madaniy merosni saqlash va ijtimoiy bandlikka zarar yetkazmaslik tamoyillariga sodiqlik 
saqlanmoqda. Hukumatning qo‘llab-quvvatlash mexanizmlari faqat mahalliy yuridik shaxslar 
va fuqarolarga mo‘ljallangani bilan ichki iqtisodiy himoya saqlanmoqda. 

Turizm xizmatlari savdosini liberallashtirish bevosita umumiy xizmatlar sohasidagi 
iqtisodiy munosabatlarni erkinlashtirish bilan bog‘liqdir. Shu bois mazkur sohaning nor-
malarini milly qonunchilikka moslashtirish aloqador sohalardagi qonunchilikni liberal-
lashtirishga asoslanadi. 

Misol tariqasida, AQShning tashqi savdo siyosatini tartibga soluvchi muhim hujjatlardan 
biri – 1984-yildagi “Savdo va ta’ri�lar to‘g‘risida”gi qonunini olaylik. U Ronald Reygan davrida 
qabul qilingan bo‘lib, AQShning xalqaro savdodagi manfaatlarini himoya qilish, erkin savdoni 
rivojlantirish va adolatsiz savdo amaliyotlariga qarshi choralarni kuchaytirishga qaratilgan 
edi.

Uning muhim jihatlaridan biri xizmatlar savdosini tartibga solish bilan bog‘liq bo‘lgan. 
Xususan, uning xizmatlar savdosidagi ahamiyati quyidagilarda ko‘rinadi:

1. Xizmatlar bo‘yicha xalqaro muzokaralarga yo‘l ochdi:
– 1980-yillarda xizmatlar (bank, sug‘urta, transport, axborot texnologiyalari, 

telekommunikatsiya va boshqalar) xalqaro savdoda tobora muhim bo‘lib borayotgan edi;
– qonun AQSh hukumatiga nafaqat tovarlar, balki xizmatlar savdosi bo‘yicha ham xalqaro 

kelishuvlar tuzish vakolatini berdi.
2. Fast Track Authority (tezlashtirilgan tartib:
– prezident xizmatlar savdosi bo‘yicha bitimlarni tezlashtirilgan tartibda Kongressga 

kiritishi mumkin bo‘ldi;
– bu keyinchalik GATT muzokaralarining yangi bosqichi – Urugvay Raundi (1986–1994)da 

xizmatlar savdosini xalqaro savdo tizimiga qo‘shishda hal qiluvchi rol o‘ynadi.
3. Xizmatlarni xalqaro savdo tizimiga kiritish:
– 1984-yildagi qonun AQSh pozitsiyasini aniqlab berdi: AQSh xizmatlar bozorini ochishni talab 

qildi va boshqa davlatlar bozorlariga o‘z xizmat ko‘rsatuvchi kompaniyalarini kirita boshladi;
– bu jarayon natijasida 1995-yilda Jahon Savdo Tashkiloti (JST) doirasida Xizmatlar 

savdosi bo‘yicha umumiy kelishuv (GATS) qabul qilindi.
4. AQSh xizmat ko‘rsatuvchi kompaniyalarini himoya qilish:
– qonun xorijiy davlatlar tomonidan AQSh banklari, sug‘urta kompaniyalari va texnologiya 

�irmalariga qo‘yilayotgan cheklovlarga qarshi huquqiy asos bo‘ldi;
– bu orqali AQSh o‘z xizmat ko‘rsatuvchi kompaniyalarini xalqaro miqyosda raqobatbardosh 

qilishni maqsad qilgan.
1984-yilgi qonunning xizmatlar savdosini tartibga solishda uch asosiy ahamiyati mavjud:
1. AQShga xizmatlar bo‘yicha xalqaro bitimlar tuzish vakolatini berdi.
2. Xizmatlar savdosini global savdo qoidalariga kiritishga asos bo‘ldi (GATS orqali).
3. AQSh xizmat ko‘rsatuvchi sektorini himoya qildi va xorij bozorlariga kirishini osonlashtirdi.
Ya’ni bu qonun tufayli xizmatlar savdosi ilk bor jiddiy tarzda xalqaro savdo siyosatining 

bir qismiga aylandi. 1984-yilgi qonun AQShning JSTdagi pozitsiyalarini belgilab bergan 
hujjatlardan biri bo‘lgani uchun O‘zbekiston JSTga a’zo bo‘lish jarayonida AQSh talab va 
shartlarini hisobga olishi kerak bo‘ldi.

Bu qonun O‘zbekistonga bevosita emas, balki bilvosita ta’sir qilgan. Ya’ni u global 
savdo qoidalarini shakllantirgan va mustaqillikdan keyingi O‘zbekiston–AQSh savdo 
munosabatlariga huquqiy asos bo‘lib xizmat qilgan.

Ma’lumot uchun, 2023-yilda turizm xizmatlari eksporti 2,1 mlrd dollarni, transport 
xizmatlari esa 1,6 mlrd dollarni  tashkil etdi. Umumiy xizmatlar eksporti 4,823 mlrd dollarga 
yetib, 119 foiz o‘sish qayd etildi. 

JSTning Xizmatlar savdosi to‘g‘risidagi bosh kelishuvi (GATS) bo‘yicha turizm eng ochiq va 
erkinlashtirilgan yo‘nalishlardan biri. Bu O‘zbekiston global savdo tizimiga kirganida turizm 
xizmatlari o‘ziga xos “eksport quroli” bo‘lishi mumkin, demakdir.

1984-yildagi AQSh qonunida Fast Track Authority (savdo bitimlarini tezlashtirilgan 
tartibda rati�ikatsiya qilish), adolatsiz savdo amaliyotlariga qarshi choralar,  xizmatlar 
savdosini tartibga solish, bozorlarni ochish va ichki ishlab chiqaruvchilarni himoya qilish 
asosiy yo‘nalishlar edi.

O‘zbekistonda “Tashqi iqtisodiy faoliyat to‘g‘risida”gi Qonunni AQShning 1984-yildagi 
“Savdo va ta’ri�lar to‘g‘risida”gi qonuni asosida implementatsiya qilish orqali sezilarli darajada 
takomillashtirish mumkin.

1. “Tashqi iqtisodiy faoliyat to‘g‘risida”gi Qonun (1991-y., hujjat yangi tahrirda qabul 
qilingan). Bu qonun xizmatlar va tovar savdosi, xalqaro bitimlar va tashqi iqtisodiy 
munosabatlarni tartibga soladi. Qonun moddalarini quyidagi qo‘shimchalarni kiritish orqali 
takomillashtirish taklif etiladi. Qonunning 10-moddasi (“Xalqaro iqtisodiy va moliyaviy 
hamkorlik”)ga qo‘shimcha sifatida:

– “Xizmatlar savdosi bo‘yicha xalqaro bitimlarni tuzish va rati�ikatsiya qilish bo‘yicha Fast-
Track tartibi joriy etiladi” jumlasini kiritish.

11-modda (“Tashqi savdo faoliyati”)dagi “xizmatlar” kontseptsiyasida:
– transport, AT, turizm, bank, sug‘urta xizmatlarini alohida ajratib ko‘rsatish;
– adolatsiz savdo (demping, subsidiya) bo‘yicha javob choralarini kiritish (masalan, 

vaqtinchalik tarif/kvo ta’siri) maqsadga muvo�iq.
2. “Raqobat to‘g‘risida”gi Qonun (2012-y.) adolatsiz savdo amaliyotlariga qarshi (masalan, 

demping va subsidiya) kurashish mexanizmini belgilaydi. Demping va subsidiya bo‘yicha 
bozorni buzuvchi amaliyotlarga qarshi favqulodda chora ko‘rish mexanizmini ishlab chiqish 
(masalan, vaqtinchalik qo‘shimcha boj yoki sanksiyalar joriy qilish imkoniyati) taklif etiladi.

3. “Bojxona kodeksi” (1997 -y., yangi tahrirda qabul qilingan). Bu kodeks import va 
eksport tartibini, shuningdek, transport va tovarni rasmiylashtirish bo‘yicha aniq qoidalarni 
belgilaydi. Kodeks moddalariga quyidagi qo‘shimchalarni kiritish taklif etiladi.

 Iqtisodiy siyosat choralariga (masalan, 15-moddaga) bozorning himoyasi va eksportni 
rag‘batlantirishga yo‘naltirilgan chora-tadbirlarni, masalan, xizmatlar eksporti (turizm, tranzit 
transport) uchun vaqtincha boj imtiyozlari yoki tarif zarar qoplamalarini kiritish maqsadga 
muvo�iq.

“Tashqi iqtisodiy faoliyat to‘g‘risida”gi Qonunning 10- va 11-moddalariga kiritiladigan 
qo‘shimchalar Fast-Track tizimi va xizmatlar savdosi bo‘yicha bitimlar uchun yuridik asos 
bo‘lib xizmat qiladi.

1984-yilgi AQSh qonunidagi Fast Track mexanizmlari, xizmatlar savdosi tartibi, adolatsiz 
savdoga qarshi chora ko‘rish va ichki ishlab chiqaruvchilarni himoya qilish yo‘nalishlari 
O‘zbekistonning yuqoridagi qonunlari orqali samarali implementatsiya qilinishi mumkin.

Tizimli tarzda tahlil etiladigan boʻlsa, Oʻzbekistonning GATS (General Agreement on Trade 
in Services), ya’ni Xizmatlar savdosi bo‘yicha bosh kelishuvga aʼzo boʻlib, JST doirasida turizm 
sohasiga taalluqli qonunlarga qanday o‘zgartirishlar va qo‘shimchalar joriy etish jarayoni 
quyidagilarni qamrab olishi lozim:

1. Turizm xizmatlari GATS doirasida tartibga solinadi.
 GATS turizm va sayyohlik xizmatlarini xizmatlar sohasining bir qismi sifatida tartibga 

soladi. Yetkazishning to‘rt rejimi, ya’ni xizmatni chet elga yetkazish, iste’mol uchun chet 
elga borish, tijorat ishtiroki (�ilial ochish) va shaxsiy yetkazish turizmga ham tegishlidir. JST 
a’zolari turizmning har bir kichik sohasi (mehmonxona, restoran, sayyohlik agentliklari, 
qo‘llanmalar va boshqalar) bo‘yicha majburiyatlar ro‘yxatini tayyorlaydi va bu rejimlarni aniq 
belgilaydi.

 2. Regulyatorlik (nazoratni amalga oshirish), milliy davra va chet el investorlar uchun teng 
sharoit yaratish zarurati.

Ma’lumki, GATS bo‘yicha milliy rejim (national treatment) va eng koʻp qulaylik 
tugʻdiruvchi rejim (MFN) prinsiplari amal qiladi. Bunda odatda chet el �irmalari uchun 
Oʻzbekiston ichki bozorida teng sharoit yaratish – masalan, sayyohlik agentliklari, 
turoperatorlarining joriy etilish rejasi va chet el kapitali ulushiga oid cheklovlarning bekor 
qilinishi talab etiladi.

3. Milliy qonunchilik bazasini turizm xizmatlariga moslashtirish.
Oʻzbekistonda 2019-yilda “Turizm to‘g‘risida”gi Qonun qabul qilingan bo‘lib, unda turizm 

agentliklarining faoliyati litsenziya asosida amalga oshirilishi, turizm xizmatlarining turlari 
(madaniy, gastronomik, biznes, ekologik va h.k.) aniq kiritilgan. Shu va boshqa aloqador 
qonunchilikka JST talablariga mos ravishda qo‘shimchalar kiritish lozim.

4. GATS asosida xalqaro tajribaga mos keladigan maxsus dastur tuzish zarurati.
Ilmiy tadqiqotlar hamda xorijiy davlatlar tajribasidan kelib chiqib, Oʻzbekistonda GATSga 

mos ravishda turizm xizmatlari tartibini aniqlash, chet el agentliklariga bozorni ochish, milliy 
manfaatlarni hisobga olgan holda maxsus harakatlar dasturi ishlab chiqish tavsiya etiladi.

Milliy qonunchilikni moslashtirish talabidan kelib chiqib, yuqoridagi qonunlar bilan bir 
qatorda yana bir qancha normativ huquqiy hujjatlarga o‘zgartirish hamda qo‘shimchalar 
kiritish taklif etiladi. 

Xususan,
1. Qonunlar:
A) “Turizm to‘g‘risida”gi Qonunning (O‘RQ–549, 2019-y.) 3-moddasi (“Asosiy 

tushunchalar”). Hozirgi ta’rifda gid va ekskursovodlar “O‘zbekiston Respublikasi rezidenti 
bo‘lgan jismoniy shaxs” deb cheklanadi. Ushbu ta’rif “gid (ekskursovod) – O‘zbekiston 
hududida qonuniy asosda faoliyat yuritayotgan jismoniy shaxs (rezident yoki norezident), 
belgilangan malaka talablari asosida xizmat ko‘rsatuvchi mutaxassis” deya kengaytirilishi 
taklif etiladi.

GATSning milliy rejim va bozorga kirish tamoyillariga muvo�iq a’zo davlatlar 
diskriminatsion rezidentlik talabini olib tashlaydi. Lekin mazkur taklif yuzasidan tadqiqotchi 
O‘zbekiston Respublikasi Turizm qo‘mitasida faoliyat yurituvchi xodimlar bilan olib borgan 
intervyularda bu inobatga olinmasligi ta’kidlandi. Zero, amaliyotga ko‘ra, JSTga kirish 
jaryonida davlatlar milliy manfaatlaridan kelib chiqqan holda muayyan sohalarga xorijiy 
yuridik shaxslarning kirishi bo‘yicha cheklovlar qo‘yishga vakolatlidir. 

Masalan, Rossiya Federatsiyasi misolida tahlil qilsak, mamlakat o‘zining Maxsus 
majburiyatlar ro‘yxatida turizm sohasida quyidagi xizmat turlarini (JST tasni�iga ko‘ra) 
belgilagan: turoperatorlar va turagentlar xizmatlari; ekskursiya xizmatlari, mehmonxona va 
restoran xizmatlari (shu jumladan, ovqatlanish xizmatlari).

Birinchi ikki yetkazib berish usuli bo‘yicha Rossiya xorijiy yetkazib beruvchilar uchun 
sayohat xizmatlari bozorini to‘liq ochadi. Yetkazib berishning uchinchi usuli – tijorat mavjudligi 
bo‘yicha Rossiya cheklovlar qo‘yadi, ya’ni faqat Rossiya Federatsiyasining yuridik shaxsi 
mehmonxona va restoran faoliyati bilan shug‘ullanishiga ruxsat beriladi. Turoperatorlar va 
sayyohlik agentliklariga xizmat ko‘rsatuvchi, shuningdek, ekskursiya xizmatlarini taqdim 
etuvchi kompaniyalar uchun xorijiy tijorat mavjudligi (xorijiy kompaniyalar �iliallarini 
ochishga) faqat tijorat tashkiloti hisoblangan Rossiya Federatsiyasining yuridik shaxsi shaklida 
ruxsat etiladi. Shu jumladan, gidlar ham davlat fuqarolari bo‘lishi lozim. Chet el ishtiroki 
bo‘lgan tijorat tashkilotining xorijiy a’zosi turoperator xizmatlarini ko‘rsatish tajribasiga ega 
bo‘lgan yuridik shaxs bo‘lishi shart (Azar, 1999).

Tadqiqotchi olgan intervyular davomida ta’kidlanishicha, mamlakat fuqarosi bo‘lmagan 
gidning O‘zbekiston tarixini turli manbalardan o‘rgangan holda turistlarga ma’lumotlar 
berishi davlatimiz haqida yolg‘on tasavvurlar shakllanishiga sabab bo‘ladi, mazkur cheklov 
o‘rnatilishining muhim sabablaridan biri ushbu holatning oldini olishdan iborat. Yolg‘on 
ma’lumotlar bilan tasavvur uyg‘otish  esa, o‘z navbatida, davlatning xalqaro nufuziga ta’sir 
qilishi mumkin.

Qozog‘iston Respublikasi 2015-yilda Jahon Savdo Tashkilotiga a’zo bo‘lib, turizm 
xizmatlari sohasida GATS majburiyatlarini bosqichma-bosqich joriy etgan. Xususan, 
turoperatorlik va mehmonxona xizmatlari bo‘yicha xorijiy investorlar uchun bozorga kirish 
imkoniyati yaratilgan. Shu bilan birga, Qozog‘iston gid-ekskursovodlik faoliyatini milliy 
fuqarolar bilan cheklagan, xorijiy kompaniyalarning faoliyati esa asosan mahalliy yuridik 
shaxs shaklida amalga oshirilishini talab qilgan. Ushbu yondashuv milliy manfaatlarni himoya 
qilgan holda liberallashtirish imkonini bergan (Ibragimova, 2020).

A) “Turizm  to‘g‘risida”gi Qonunning 20-(“Turistik faoliyatni litsenziyalash”), 
21-22-23-moddalariga qo‘shimcha bandlar kiritish tavsiya etiladi:

20-modda (yangi 4–7-qismlar):
 1. “Litsenziya talablari va tartib-taomillari obyektiv, oshkora va mutanosib bo‘lishi 

shart; ular GATSning VI-moddasiga muvo�iq xodimlarning malakasini hamda iste’molchi 
xavfsizligini ta’minlash uchun keragidan ortiq to‘siqlarni yaratmasligi lozim”.

 2. “Turoperatorlik va turagentlik faoliyatiga kirishda iqtisodiy ehtiyoj testi (ENT), kvotalar 
yoki �iliallar sonini cheklash kabi miqdoriy cheklovlar taqiqlanadi (O‘zbekistonning GATS 
majburiyatlar jadvalida boshqa qoidalar qayd etilmagan bo‘lsa)”.

 3. “Xorijiy yuridik shaxslar tomonidan �ilial/vakolatxona (3-rejim) orqali ko‘rsatiladigan 
turizm xizmatlariga nisbatan milliy rejim va  MFN tamoyillariga zid bo‘lgan talablar 
qo‘yilmaydi”.   

21-modda (“Serti�ikatlashtirish”) – texnik talablar bo‘yicha:
“Serti�ikatlashtirish mezonlari xalqaro tan olingan standartlarga (masalan, ISO) mos 

bo‘ladi va rezidentlik/asosiy joylashuv mezonlari bo‘yicha farqlashga yo‘l qo‘yilmaydi; 
loyihalar kamida 60 kun oldin jamoatchilik muhokamasi uchun e’lon qilinadi”.   

22-modda (“Standartlashtirish”) – shaffo�lik:
“Turizm xizmatlariga oid yangi standartlar bo‘yicha oldindan xabardor qilish va izohlar 

qabul qilish tartibi belgilanadi (kamida 60 kun), qabul qilingach matnlar ochiq e’lon qilinadi” 
(GATS III-modda – shaffo�lik).   

23-modda (“Gid va ekskursovodlarning malakasini serti�ikatlashtirish”) – tan olish:
“Chet elda olingan malaka/serti�ikatlar o‘zaro tan olish tamoyillariga muvo�iq (GATS VII-

modda) ekvivalentlik asosida tan olinadi; zarur hollarda test yoki qisqa moslashuv yo‘li bilan 
tasdiqlanadi; fuqarolik/rezidentlik cheklovlari qo‘llanmaydi”.   

B) “Litsenziyalash, ruxsat berish va xabardor qilish tartib-taomillari to‘g‘risida”gi Qonun 
(O‘RQ–701, 2021-y.) moddalarida turizmga nisbatan umumiy normalarni GATSning ichki 
tartibga solish intizomlariga moslashtirish tavsiya qilinadi. Jumladan, yangi 20-moddaga (1) 
(sektorlararo qoidalar)ni qo‘shish maqsadga muvo�iq:

 1. Turizm xizmatlari bo‘yicha barcha ruxsatlar yagona elektron portalda, aniq vaqt 
me’yorlari va apellyatsiya tartiblari bilan ko‘rsatiladi;

 2. Talablar mutanosib va maqsadga muvo�iq bo‘lishi, iqtisodiy ehtiyoj testi kiritilmasligi;
 3. To‘liq ingliz tilidagi shakllar va to‘lovlar ro‘yxati e’lon qilinishi lozim.
Shu o‘rinda, JSTga qo‘shilish jarayonida Xitoy tajribasiga to‘xtalsak. Qo‘shilish jarayonida 

o‘z manfaatlarini imkon qadar himoya qila olgan va o‘z shartlarini belgilay olgan ko‘plab 
davlatlar mavjud. Masalan, Xitoyni olaylik. Investorlar Xitoy aksiyalari narxini oshirib, ularni 
qayta sotishni xohlagan bo‘lsa-da, hukumat bu jarayonni iloji boricha qiyinlashtirishgan, 
hatto ba’zida shartnoma majburiyatlarini bajarmaslikka uringan. Xitoy JSTga a’zo bo‘lganidan 
so‘ng uning yalpi ichki mahsuloti to‘rt barobar, ya’ni 2001-yildagi 1049 mlrd dollardan 
2010-yilda 4534 mlrd dollargacha o‘sdi. To‘g‘ridan to‘g‘ri xorijiy investitsiyalar hajmi esa ikki 

barobardan ziyod ko‘paydi. Xizmat ko‘rsatish sohasiga kelsak, Xitoy 2001-yil dekabr oyida 
rivojlanayotgan mamlakat maqomida o‘n besh yil davomidagi uzoq muzokaralardan so‘ng 
JSTga a’zo bo‘ldi. Shu bilan birga, xizmat ko‘rsatish sohasini xorijiy kapitalga ochish bo‘yicha 
cheklovlarni saqlab qolish huquqini qo‘lga kiritdi (Xiaohui, 2011). Bu faktlar Xitoy ushbu 
xalqaro tashkilotga qo‘shilishdan ko‘proq manfaat ko‘rganini va o‘z iqtisodiy rivojlanishida 
katta yutuqlarga erishganini ko‘rsatadi. Shu bois, O‘zbekistonning JSTga kirishi jarayonida 
yengillashtirilgan litsenziya tartibi qoldirilishi, serti�ikatlashning mamlakat fuqarolari bilan 
teng qoidalari joriy etilishi, avvalo, davlat manfaatlarini himoya qilish hamda xorijiy davlatlar 
(Xitoy Xalq Respublikasi, Turkiya Respublikasi) amaliy tajribasiga asoslanadi.

Xulos a
Albatta, yuqoridagi takli�lar O‘zbekistonning manfaatlaridan kelib chiqqan holda muayyan 

cheklovlarni qo‘llash (muzokaralar davomida muddatlarni kelishish orqali) tatbiq etilishi 
maqsadga muvo�iqdir. Zero, JSTga qo‘shilgan mamlakatlar hukumatlarida liberallashtirish 
puxta o‘ylangan tarzda amalga oshirilishini ta’minlash uchun tegishli qonunchilik 
cheklovlarini joriy etishga muntazam ravishda tajriba va resurslar yetishmaydi. Shunday 
qilib, JST a’zolari qo‘shilgan mamlakatlardan tezda liberallashtirishni so‘rash orqali tartibsiz 
va izchil bo‘lmagan liberallashtirish modeli qabul qilindi. Shu bilan birga, qo‘shilayotgan 
hukumatlar o‘zlarining tartibga solinmagan xizmat ko‘rsatish sohalarini xorijiy raqobatga 
ochib qo‘yish orqali o‘z iqtisodiyotlarining katta qismi ustidan nazoratni yo‘qotishlari 
mumkin. Bu JST asoslanadigan tamoyillarga ziddir. JSTga a’zo bo‘lish jarayonida har bir 
qo‘shiluvchi mamlakatning muhim iqtisodiy tarmoqlarida muayyan institutlar yaratishni 
qo‘llab-quvvatlashini to‘xtatmaslik maqsadga muvo�iqdir (Lanozska, 2001).

Demak, xulosa sifatida ta’kidlash joizki, Oʻzbekistonning GATSga integratsiyasi turizm 
sohasida qonuniy islohlarni talab qiladi. Eng avvalo, litsenziyalash va regulyatsiya sohasidagi 
qayta nazorat, mavjud litsenziya tizimini yumshatish lozim. Shuningdek, chet el subyektlari 
uchun bozor ochilishi, milliy va chet ellik subyektlarga teng shartlar hamda cheklovlarni 
qayta ko‘rib chiqish zarur. Bozorga kirish (Market access) majburiyatlari, mamlakatni milliy 
manfaatlardan kelib chiqqan holda GATS ro‘yxatiga muvo�iqlashtirish – asosiy talablar 
sirasiga kiradi. Ushbu faoliyatni amalga oshirish jarayonida mamlakat o‘z manfaatlaridan 
kelib chiqishi maqsadga muvo�iq hisoblanadi.

Olingan ilmiy natijalar shuni ko‘rsatadiki, JSTga a’zo bo‘lish mamlakat turizm sohasi 
oldiga yangi imkoniyatlar bilan bir qatorda, muayyan majburiyatlarni ham qo‘yadi. 
Milliy qonunchilikka kiritilayotgan takli�larning samarali ijrosini ta’minlash maqsadida 
institutsional, normativ-huquqiy va raqamli mexanizmlarni takomillashtirish zarur.

Birinchidan, JST va GATS majburiyatlari bo‘yicha idoralararo muvo�iqlashtiruvchi 
mexanizm yaratilishi lozim. 

Ikkinchidan, litsenziyalash va serti�ikatlashtirish tartib-taomillari shaffof va mutanosib 
bo‘lishi, o‘tish davrlari aniq belgilanishi kerak.

Uchinchidan, mahalliy turoperatorlar va xizmat ko‘rsatuvchilarni qo‘llab-quvvatlash 
mexanizmlari saqlanib qolishi, xorijiy investorlar bilan qo‘shma loyihalar rag‘batlantirilishi 
maqsadga muvo�iq.

Tadqiqotda O‘zbekistonning JSTga qo‘shilishi sharoitida turizmni rivojlantirish istiqbollari 
belgilandi. Xususan, turizm sohasiga xorijiy investitsiyalarni jalb qilish, xizmatlar sifati va 
raqobatbardoshligini oshirish, zamonaviy infratuzilmani shakllantirish hamda xalqaro 
marketing strategiyalarini qo‘llash kabi omillar alohida ahamiyat kasb etadi. Bu esa 
mamlakatning jahon turizm bozorida faol ishtirok etishiga xizmat qiladi.

Shuningdek, JST talablarini inobatga olgan holda O‘zbekiston Respublikasining turizm 
sohasidagi milliy qonunchiligini muvo�iqlashtirish zaruriyati asoslab berildi. Bunda 
litsenziyalash va serti�ikatlash tizimini takomillashtirish, xalqaro standartlarga muvo�iq 
xizmat ko‘rsatish mexanizmlarini joriy etish, iste’molchilar huquqlarini himoya qilishni 
kuchaytirish kabi yo‘nalishlar muhim ahamiyatga ega. Ushbu islohotlar sohani huquqiy 
jihatdan mustahkamlash bilan birga, uning institutsional rivojlanishini ta’minlaydi. 

